
Tunay na kayo ay hindi makapagpapasaya sa mga
tao sa pamamagitan ng mga yaman ninyo, subalit
pasayahin sila mula sa inyo ng kaaliwalasan ng
mukha at kagandahan ng kaasalan.

Ayon kay Abu Hurayrah, malugod si Allah sa kanya: "Tunay na kayo ay hindi
makapagpapasaya sa mga tao sa pamamagitan ng mga yaman ninyo, subalit pasayahin

sila mula sa inyo ng kaaliwalasan ng mukha at kagandahan ng kaasalan."
[Maganda dahil sa iba pa rito] [Isinalaysay ito ni Imam Al-Hakim]

Ang hadith ay patunay sa kalamangan ng kaaliwalasan ng mukha, kasayahan nito at
kagalakan nito sa pakikipagkita, at sa kalamangan ng kagandahan ng kaasalan, kagandahan
ng pakikisama, at pakikitungo sa mga tao sa pamamagitan ng mabuting pananalita at
maganang gawa. Ito ay makakaya ng bawat tao. Ang mga kaasalang ito ay ang umaakit sa
pag-ibig at nagpapatagal sa bukluran ng mga kaanib ng lipunan.

